
Framsidebilete: 
Altertavla i 

 Sør-Vågsøy kyrkje.
Foto: Galina Kvalheim 

Det er ikkje mange dagar igjen til 
påske. Veit ikkje korleis det gjekk 
med fastetida for din del. Veit  ikkje 
korleis det er med verdsfreden. Det 
er mykje vi ikkje veit om framtida. 
Vi veit litt om korleis fortida har 
vore. Men tida vi har den er no. 
Dette kyrkjebladet fortel litt om for-
tid og litt    om framtida. Nokre har 
blitt døypt sidan sist, nokre har blitt 
gravlagt. Gudstenester og arrange-
ment er blitt haldne. På ei side ser 
vi framover, håpar på å lukkast med 
meir eller mindre. At soknerådet i 
Florø kjøper Misjonsheimen for å 
få kontor til kyrkja sine tilsette og få 
eit eige hus til beste for kyrkje og by 
er spennande.    Det kjem eit kinna-
spel, det kjem ei Kinnbok, det kjem 
friluftsgudstenester på Kapell neset 
og andre stader. Og ikkje minst 
maikonfirmasjonane kjem susande. 

Fest dagar for ungdomane som stor-
mar mot framtida. 

Våren er i ferd med å ta tak. Det ul-
mar. Det er noko på gang. Påsketid 
med livets siger over det mørke og 
tunge. Fortellingane som blir  lesne 
er grunnfortellingar i vår kultur. 
Palmegreiner for kongen,  Jesus rein-
sar tempelet, underviser på tempel-
plassen, blir salva av Maria, vaskar 
føtene og deler brød og vin, fange, 
dødsdømd og avretta , stille, før livet 
bryt seg gjennom stein og stengde 
dører.   8 dagar i Jerusalem. Grunn-
fortellingar er slike fortel lingar 
som bærer oss over og gjennom og 
framover. Dei er verdt å fortelle. 
Dei er verdt å lytte til. Dei er verdt 
å synge. Dei er verdt å få tenke over. 
Velkomen til gudstenester i påska.

Til slutt siste verset av Karin Boye sitt 
dikt: «Ja visst gör det ont når knoppar 
brister».

Då, när det är värst och inget hjälper, 
brister som i jubel trädets knoppar. 
Då, när ingen rädsla längre håller, 
faller i ett glitter kvistens droppar, 
glömmer att de skrämdes av det nya, 
glömmer att de ängslades för färden -
känner en sekund sin största trygghet,
vilar i den tillit

som skapar världen. 

God påske og god vår!

Erling Bakke Nydal

Alterbildet fra Måløy kirke på 
framsiden av kirkebladet er sant og 
ikke sant.

Det er malt av Sveinung Anondsen, 
kopi etter Adolph Tidemands alter-
bilde Oppstandelsen i Bragernes 
kirke. Det ble et populært bilde 
med mange kopier rundt i landet, 
selv om det ikke er sant.

Bibelen sier at ingen så Jesu opp-
standelse. Det ikke noe øye har 
sett, skal en være forsiktig med å 
skildre. Det var ikke en steinplate 
som ble løftet vekk, men en stein 
som ble rullet bort. Altså ikke sant, 
men likevel så sant.

Det er et sterkt bilde. Jesus stiger ut 
av dødens kiste. Det er som Jesus 
med kraft stiger opp på seiers   pallens 

øverste trinn. Han er suve ren. Mot-
standerne ligger som strødd. Jesus 
lever. Ingen tvil. Så la oss glede oss 
i gleden over alle gleder. «Jeg har 
vunnet, Jesus vant..» Alle gravers 
grav er sprengt. For tvilelsens stein 
er fjernet. Smertenes mann har 
trium fert og lever mellom oss. 

Påskedag kommer. Den nye tid har 
hatt sin første dag. Så la oss synge 
om seieren over alle seire, feie 
angs ten ut av hjertene, motstå gårs-
dagens herrer, våge allerede i dag 
livet av i morgen. For der kommer 
en dag etter alle disse dager på den 
gamle jord, kalt Herrens dag. Jesu 
oppstandelse er garantien for det. 
Det kommer en dag der Gud gjør 
en ende på alt ondt, gjør en ende 
på de mektige sin makt og de svake 
sin angst, gjør en slutt på barnas 

gråt fordi mor ikke har mat. Gjør 
en slutt på jordskjelv og krig. Gjør 
en slutt på de torturertes skrik og 
bødlenes sadisme. Gjør en slutt på 
forakten for sannheten og løgnens 
feige spill og falske nyheter. 

Da vil det være usigelig glede. 
Allerede nå drømmer vi om denne 
dagen og med våkne sinn, fulle 
av håp, innøver vi framtiden og 
påskegleden, motstår det onde og 
forkynner Herrens frelse.

Olaf Sigurd Gundersen

Kristus er oppstanden!  
Ja, han er sannelig oppstanden!

Sant, ikkje sant?

«Driv kyrkja med faste? Eg har 
berre høyrt om Ramadan.» 
Spørsmålet kom frå ein ungdom 
som tilfeldig såg det var fasteak-
sjon i kyrkja.

Ettersom våre nye landsmenn har kome 
til oss og teke med sin kultur og religion 
så er vi blitt kjent med fastemånaden 
Ramadan, den kjem på ulike tider i året.  
Men finns fastetradisjonen i den kristne 
kulturen? Den kristne fasta er eldre enn 
den muslimske, begge  er bygd på den 
jødiske tradisjonen. 

Ein annan kommentar frå ein vel-
voksen mann kom ein kveld:  

«No må vinterfettet av»  – har ikkje 
kyrkja noko tilbod eller løysingar på det? 
De må vere med i folkehelsetrenden. Er 
det ikkje noko som heiter fastetid?  De bør 
slå til og gje ut ei kokebok; «fastemenyen 
2023.»

Litt tilbakehalden var eg til ein viss 
grad med på tankegangen. Er det kanskje 
det som kunne gjere folk meir medvetne 
på at kristendomen har faste?  Men er det 
det som er innhaldet i den religiøse fasta?

Sjølvpining, og askese har gjennom 
alle tider i alle religionar vore ein del av 
gudsdyrkinga. Det er eit eller anna med 
det som triggar menneskenaturen. Den 
som har vore gjennom slike «turar», toler 
smerte og motgang betre, seiest det. Blir 
livskvaliteten betre? 

Handlar det om kva vi kan ete eller 
ikkje ete? Om kva vi kan gjere eller ikkje 
gjere? 

Det handlar om kva vi 
fester blikket vårt på, kva 
som opptek oss, kva som 
styrer vala våre, kva vi set 
som viktig. Ikkje ulikt faste-
tradisjonane i dei andre reli-
gionane. 

Å gjere bot er i bibelen 
knytt til det å faste. Vi les og om dryssing 
av aske på hov udet. 

I nokre kyrkjer held ein fast på denne 
tradisjonen. Men i hovudsak er ein meir 
oppteken med å gjere bot, dvs. i den luth-
erske kyrkja å sanne synd-
ene sine og tenkje gjennom 
livet sitt. Bøye seg for Ska-
paren og be om tilgjeving i 
Jesu namn og få den tilsagt 
direkte av presten. For å få  
ein ny sjanse å leve livet på. 

I vår tradisjon har 
fastefokuset endra seg frå 
sjølvpining og askese til å 
gjere noko for menneske 
som treng å kome ut av 
fattigdom og naud. Det 
er ikkje for ingenting at 
Kirkens Nødhjelp sin innsamlingsaksjon 
vert gjennomført i fastetida, i år 18.-28 
mars.  Den er inspirert av orda i bibelen 
hos profeten Jesaja kapittel 58: 

«Er dette den fasta eg har valt, ein 
dag då mennesket plagar seg sjølv,  bøyer 
hovudet som eit siv  og legg seg i sekk og 
oske? Kallar du dette for faste og ein dag 
etter Herrens vilje?

Nei, dette er fasta eg har valt: å  løysa 
urettferdige lenkjer,  sprengja banda i 

åket, setja undertrykte fri og å bryta kvart 
åk sund, å dela ditt brød med svoltne og la 
hjelpelause og heimlause koma i hus. Du 
skal sjå til den nakne og kle han, du skal 
ikkje snu ryggen til dine eigne.» 

Ein 2500 år gamal tekst som utfordra 
då og som utfordrar no. Vi som søkjer 

tilfredstilling og fred i sjela 
på så mange ulike måtar. 

Velkomen til fastetid i 
kyrkjene, til gudstenester 
som inspirerer til om-
vending og ny retning for 
kvardagen. Så munnar 
fasta ut i festen 1. påske-
dag, då målet for fasta vert 
nådd, gong på gong; Nytt 
liv, nytt håp, forandring og 
vår.  

Faste i kyrkja er noko 
anna enn sjølvsentrert kroppsfokus. 
Motivasjonen ligg ein annan stad. Kor 
festar vi blikket? Det kan godt hende at 
konsekvensane av ei kristen faste er at 
vi vert litt slankare i kropp og. Vi treng 
nok det både eg og han som spurte etter 
oppskrifta. God faste.

Erling Nydal,  
sokneprest i Kinn

Fastetid
 - Om å feste blikket

Julehøgtida er over, og vi kan no gå 
våren godt i møte. Med våren kjem 
påska, ei høgtid å sjå fram til. Du skal 
vere velkomen til å leggje turen innom 
ei av kyrkjene våre mellom skiturane 
eller andre aktivitetar. 

Frivillig innsats
Gjennom juletida og vinteren ser vi 
fleire døme på viktig arbeid som vert 
gjort av frivillige. Det vart sett opp 
ei alternativ jul som samla mange til 
samfunnshuset i Florø. Vilje til å hjelpe 
andre, det ser vi godt i samfunnet. 
Særleg i høgtidene er det nok mange av 
oss som tenkjer litt ekstra på dei som 
så gjerne skulle fått feire jul eller påske 
i fred og tryggleik. 

Dugnadsgruppa på Kinn nyttar 
våren til å leggje til rette for ein god 

sumar. Dette er med på å gjere kyrkja 
vår på Kinn til ein skatt som kan vit-
jast og nytast av mange. Mange kyrkje-
gardar får ein god start på sesongen 
gjennom viktig dugnad frå folk som 
tek i eit tak for fellesskapen. 

Vedlikehald
Kyrkja i Eikefjorden er komen i 
god bruk, og vi ser kor mykje meir 
freistande det er å nytte ei kyrkje i god 
stand. Eikefjord har fått eit smykke i 
bygda. I Måløy kan vi gå våren i møte 
med ei flott og vølt kyrkje. Kyrkja på 
Røysa vil snart få litt etterlengta om-
sut, og gjennom sumaren vil vi nok sjå 
arbeid på henne. Sameleis er målet at 
det vil verte utført arbeid med Florø 
kyrkje, der tårnet treng ei oppgrader-
ing. 

Det var med stor fortviling vi fekk 
administrasjonen sitt framlegg til 
budsjett, utan investeringsmidlar til 
fellesrådet. Lokalpolitikarane har teke 
ansvar og løyvd fire millionar til felles-
rådet, som var halvparten av det vi bad 
om. 

Vegen vidare
No er målet å forvalte dei avgrensa 
ressursane vi har fått på best mogleg 
måte, til beste for innbyggjarane i heile 
kommunen. Eg ser eit stort potensiale i 
nærare samarbeid med andre organis-
asjonar, og særleg kommunen. Dette 
vil gagne alle oss som bur og lever i 
kommunen. 

Dag Henrik Nygård
kyrkjeverje

Nytt frå kyrkjeverja

Jesus fasta i 40 dagar 
og netter for å førebu 

seg til si oppgåve.  
I Kyrkja er fastetida 

46 dagar frå askeons-
dag til 1. påskedag.  
Fordi dei seks søn-

dagane ikkje høyrer 
med til fasta så vert 

det 40 dagar.

Sammen med kirkene i Norge jobber 
Kirkens Nødhjelp med akutt bistand 
i katastrofer og med langsiktige pro-
sjekter for å redusere nød og fattigdom 
i verden. Sammen jobber vi for fred og 
rett ferdighet, og for å redde liv. I faste-
aksjonen samler vi inn penger til dette 
livsviktige arbeidet.

Vi ber for de jordskjelvrammede 
i Syria og Tyrkia
I løpet av det første døgnet klarte Kirkens 
Nødhjelp å starte nødhjelprespons i to av 
de hardest rammede byene etter jord-
skjelvet i Syria, takket være innsamlede 
midler fra blant annet fasteaksjonen. Vi 
jobber sammen med lokale partnere og 
var ute i ruinene og i gang med å kart-

legge behovene allerede ved dagslys 
mandag.

Hundretusener ble husløse over nat-
ten. Alt av skoler, kirker, moskeer og 
forsamlingshus er fylt til bristepunktet. 
Men det er på langt nær nok – folk bor 
nå på åpen gate i minusgrader.

 
Lokalt går innsamlinga føre seg på 

ulike måtar Både korona-åra og endring 
i folk sine batalingsvaner har gjort at 
konfirmantane ikkje går frå dør til dør, 
slik som for nokre år sidan. Merethe 
Eide fortel at konfirmantane i nord-Kinn 
vil sende sms til familie og vener med 
oppmoding om å gje eit beløp og for-
klaring om kva det blir samla inn til.

Folk i nød skal ha hjelp: 1594.22.87426 
eller Vipps til 2426.

Kirkens Nødhjelps fasteaksjon 26.-28. mars 2023

Det er spesielt viktig å ta vare på barn under 
katastrofer. Sammen med vår partner gir vi tryg-
ghet, varme og det mest nødvendige til de minste 

i Syria etter jordskjelvet. Foto: GOPA.

Skal vi ha val i kyrkja? Ja, 
det skal vi, og det er vik-
tig at du, som er medlem 

av kyrkja, nyttar røysteretten din ved valet. Allereie i 1920 
vart sokneråda oppretta, og den lokale forankringa er ein 
grunnmur i folkekyrkja. 

I Kinn kommune har vi seks sokn, og desse utgjer 
grunneininga i kyrkja. Du skal røyste i det soknet du er 
busett, anten det er i Nord-Vågsøy, Sør-Vågsøy, Bru, Kinn, 
Eikefjord eller Nordal sokn. Alle sokn skal ha eit sokneråd. 
Arbeidet er for fullt i gang før våren, og det vert sett opp 
lister med namn du kan røyste på. Kvart sokn vel ein rep-
resentant til Kinn kyrkjelege fellesråd, som har ansvaret 
for kyrkjene og gravplassane i Kinn kommune. Her har 
kommunen ein representant i tillegg til ein geistleg rep-
re sentant. 

Kvifor skal vi engasjere oss eller stille til val? Dette vert 
det same spørsmålet som ved kommunevalet. Gjennom å 
engasjere seg, kan vi få til ting vi lenge har tenkt burde ha 
vore på plass. Du kan vere med på prioriteringane. Kven 
veit vel best korleis det bør vere, det er dei som soknar til 
kyrkja og som har sine nære på gravplassen. 

Bispedømerådet vert det òg vald representantar til. 
Det vil seie at vi ved kyrkjevalet røystar til sokneråd og til 
bispedømeråd. 

Kyrkjevalet vil vere i nærleiken av kommune- og 
fylkes valet. Det vil seie at du enkelt kan røyste til kyrkje, 
kommune og fylke utan å måtte gå alt for langt mellom. 

Nytt røysteretten din, både til kyrkje, kommune og 
fylke!

Dag Henrik Nygård
kyrkjeverje

Kyrkjevalet

Peters påske er ei musikalsk reise gjennom Bibelens 
påskefortelling med tre musikere og en prest fra 
Nordhordland.

Torbjørn Sæle leser selvskrevne tekster der vi følger 
disippelen Peter gjennom påskeukas store kon-
traster.

Visesanger og fyrvertinne Sølvi Helén Hopland blir 
med som gjesteartist på konserten.

Praktisk informasjon: 
Billett: 200 kr.  
Barn under 12 år gratis. 

Forhåndssalg:  
https://stinekarin.hoopla.no/sales/event/ 
peterspaskemaloy 
Billetter kan også kjøpes i døra.  

Arr:  
Musikkuka / Soknerådene i Vågsøy / Peters påske 

– konsert i Sør-Vågsøy kirke lørdag 18.mars
Peters påske

Til hausten er det 20 år sidan kyrkje-
akademiet i Nordfjord vart skipa. I 
løpet av desse åra har vi fått til om lag 
100 arrangement som elles ikkje får 
plass i det vanlege kyrkjelivet. Dei sent-
rale måla for kyrkjeakademirørsla er:

• Vere eit forum for fordjuping 
og meiningsbryting om ævelege 
spørsmål og tidsaktuelle problem i 
kultur og samfunnsliv.

• Vere ei rørsle som tek kyrkjas 
kultur ansvar på alvor.

• Vere ein fristad som fremjar dialog 
og kommunikasjon mellom kyrkja 
og kultur og samfunnsliv, og der 
menneske kan møte respekt for det 
dei sjølve står for.

 
Denne våren byrjar vi med eit møte i 
Kyrkjetunet på Nordfjordeid 15. mars. 

Der vil Jan Erik Sørbø, professor ved 
Høgskulen i Volda, snakke om «Gar-
borg og den bortkomne Faderen». Som 
dei fleste veit, kjempa Arne Garborg 
heile livet med religiøse spørsmål.

I juni planlegg vi å reise på vår trad-
isjonsrike vårtur igjen. Det er no tre år 
sidan sist – då hadde vi ein flott og opp-
levingsrik tur til Svanøy. Denne gongen 
blir det tur til St. Jetmunds-kyrkja på 
Åheim, ei gammal og fin steinkyrkje 
frå mellomalderen. Det skjer laurdag 
10. juni.

Ta gjerne kontakt med Bjørn Eide 
(bjorn.eide@brekkenes.no) om du 
ønskjer å vite meir om møta våre og 
kyrkjeakademiet vårt.

Sta. Sunniva Kyrkjeakademi for Nordfjord

Jula er ikkje slutt julaftan kl 17. Då star-
tar den, då er vi saman og gleder oss 
over fellesskap, god mat og god prat. Då 
kjem gåvene, då syng vi, så smiler vi og 
er glade. Vi svinger oss i kretsen og neier 
og bukker. Å få vere saman er ei velsig-
ning. Og det blei det i Florø kulturhus 
jul aftan 2022.

Initiativet frå Soknerådet vart godt 
teke mot i kommunen, og dei sette i 
gang undersøkingar om behovet og 
sam arbeidspartnarar. Bordgleder var 
med og ville levere tradisjonell julemat. 
Organisasjonar som Florø og  Krok-
ane Sanitet, Florø Røde Kors, Frelses-
armeen, Odd Fellow, vart med og planla 
og gjennomførte kvelden. Her hang 
Sørstrand folkepark og frivillige frå 
soknrådet seg med. 

Påmeldinga gjekk fint.108 unge og 
gamle i julestemning frå alle verdas land 
kom strøymande til og fann dei fine 
ferdig pynta borda i festsalen i kultur-
huset. Vebjørn Leite Olsen spela, vi åt i 
lag og vi høyrde juleevangeliet. Vi hadde 
verdsquiz, og juletregang utan like - 
med jubel og song. Plutseleg var jule-
nissen der med gåver til små og store. 
I halv åtte tida var det over. Smilande 
gjekk vi kvart til vårt.

Hovudoppryddinga tok vi 2. juledag. 
For eit stunt. Vellukka? Ja! Takka 

vere frivillig innsats, sponsorar frå 
næringslivet og  velvillege gjester. Vi 
feira saman inngangen til jula.   Dette 

gjer vi igjen!
Hjarteleg takk til alle sponsorane 

våre; Neptun Energy, Bordgleder, 
Fjordpipe, Rognaldsen gartneri, Fagfor-
bundet, INC, Eurospar Krokane, Spar 
Florø sentrum, Safari engros og K. Jan-
sen.

Erling Bakke Nydal/ 
Ragnhild Fure Schwarz

Jul for alle – på Florø kulturhus, 24.12. 2022 

Merhawe og Degol frå Eritrea takka hjarteleg 
for arrangement og ynskte oss alle ei god jul.

I Nord-Vågsøy sokn har vi ofte vore 
med på markering av bibeldagen til Det 
norske bibelselskap på såmannssøndag. 
I år byrja vi bibelhelga med møte på 
Raudeberg bedehus fredag 3. februar. 
For å vise litt av det bibelske mang-
faldet, hadde vi bl.a. fått med oss nokre 
kongolesiske venner. Dei hadde  andakt, 
las frå Bibelen på swahili og fransk, 
som er dei to hovudspråka i Kongo, og 
dei song for oss (sjå biletet). Dei gav oss 
ei god og inspirerande oppleving. Vi er 
svært takksame for at dei ville vere med 
oss. I tillegg snakka Kari Leine Balog 
om bibelarbeid og bibelomsetjing, og 
ho las tekstar på hebraisk og gresk.

I år er det 60 år sidan Det norske 
bibel selskap byrja å markere Bibelen 
og bibel arbeidet på kyrkjas såmanns-
søndag, og i år var det dei kristne i 
Egypt som var målet for markeringa. I 
Egypt er det mange millionar kristne, 
men dei har vanskelege kår og dårleg 
tilgang på trykte biblar. På bibeldagen 
i år har vi fått vere med på å gje pengar 
til dette arbeidet.

Når det gjeld bibelarbeidet elles i verda, 
så er situasjonen i dag at Bibelen eller 
delar av Bibelen er tilgjengeleg på om 
lag 3400 språk, dvs. om lag halvparten 
av alle dei språk som finst i verda. Men 
fordi Bibelen er omsett til alle store 
språk, har 95 % av alle menneske til-
gang til bibeltekstar på eit språk som 
dei forstår og har tilgang til.

Om du vil gje ei gåve til bibelarbeidet, 
kan du vippse til: 94418. Hugs å skrive 
EGYPT og namnet og adressa di i 
meldingsfeltet.

Bjørn Eide

i Nord-Vågsøy
Bibeldagen

Familien Katulanya gav oss inspirasjon til 
bibelarbeidet. Foto: Bjørn Eide. Familien har 
gjeve oss løyve til å bruke biletet.

I 2020 tok Kinn sokneråd i mot ei 
melding frå Florø Normisjon. «Vi yn-
skjer å selge Misjonsheimen til dykk. Er 
de interessert?»  Etter ein del runder 
blei det gjort vedtak om at Kinn 
soknerådet kjøper Misjonsheimen 
viss soknerådet klarer å finne finans-
iering til kjøpet og renovering av 
bygget i Markegata 28. Kyrkjelydshus, 
kyrkjetorg, kva skal vi kalle det? Eit 
hus der dei kyrkjelege aktivitetane  
kan bløme, der menneske kan møtast 
på tvers av aldersgrupper og inter-
esser. Der folk kjenner seg velkomne 
og dei kyrkjeleg tilsette kan få gode og 
tenlege kontor. 

Misjonsheimen har eksistert si-
dan 1974 Det har vore ein samling-
stad for Normisjon og andre kristne 
lag og organisasjonar i Florø. 

Soknerådet ser føre seg å bygge om 
småsaldelen til kontor for dei tilsette.  
Storsalen blir fornya, til allsidig bruk  
som før.  Lokala i fyrste vert ledige 
til verksemder eller forret ningar for 
utleige. Korleis ein kan nytte seg av 
det store tilfluktsrommet vert spen-
nande å sjå. Kanskje ein aktivitet som 

treng litt plass 
og utstyr.  På 
toppen må lei-
legheit og hyb-
lar pussast opp 
til dagens stan-
dard. 

Soknerådet 
sette i saman 
ein komité 
beståande av 
soknerådsleiar 
Ingvill F Tor-
vanger, Gustav 
Johan Nydal, Svein Nødseth, Yngve 
Moan, Sokneprest Erling B Nydal og 
kyrkjeverje Dag Henrik Nygård. Det 
var nødvendig å få hjelp til å få dette 
realisert. Eit eigedomsselskap blir 
skipa for å drive huset.

No var det det med pengar. Det 
må eigenkapital til for å låne pengar 
til å kjøpe og pusse opp huset. Sum-
men tilsaman er ca 11 millionar. 
Eige domsselskapet må ta opp lån. 
Til no har eigedomsselskapet klart å 
kome opp med 1,7 millionar i eigen-
kapital.  Vil du bidra til at Florø og 

Kinn har eit godt hus for framtidas 
kyrkjelege aktivitetar i ulike former?  
Eit hus menneske kjenner seg vel-
komen og vel i. 

Vi ber difor om ei god gåve  til 
Kinn sokneråd, Gåvekontonummer  
:    3626 38 66988  mrk:  «Gåve nytt 
kyrkjelydshus» NB: Gåva gjev skatte-
fritak.                              

Har du særskilde spørsmål ta kon-
takt med kyrkjeverja,  sokneprest,  Gus-
tav Johan Nydal eller Svein Nød seth. 

Erling Bakke

Soknerådet kjøper Florø Misjonsheim – Vi treng ditt bidrag 
Kinn sokneråd

I oktober starta eit flott korprosjekt opp i Florø. 
Omlag 30 personar i ulik alder,- frå mange land, møt-
test i Florø kyrkje for å synge i lag, drikke kaffi og bli 
kjende med kvarandre. Prosjektet var eit samarbeid 
mellom Kinn kommune v/Frivilligsentralen, Kurs KF, 
LEV VEL og soknerådet i Kinn. Jorunn Bakke Nydal 
og Benjamin M. Thuen var musikalsk ansvarlege. 

Vi har tatt ein prat med ei av dei som var med i koret, 
Heidi Domben. 

Kva var grunnen til at du blei med i dette koret?
Eg vart med i koret etter ein prat med Jorunn Bakke 
Nydal der vi  snakka om kor kjekt det er å synge sa-
man. Ho og Bente Nilsen frå frivilligsentralen fortalde 
då at det skulle starte opp eit internasjonalt kor og at 
det kunne være noko for meg. Det viktigaste med koret 
er at det ikkje er forpliktande, men at det er ein stad 
ein kan møtast og synge saman. Dette ville eg gjerne 
prøve, så då møtte eg på første øving saman med ven-
ninna mi.

Korleis var opplegget? 
Det var supert! Først song vi saman, lærte to-tre nye 
songar, og så prata vi saman, over ein kopp kaffi.

Kva verdiar ser du i eit slikt kor? 
Å møte og bli kjend med nye folk, bli kjend med men-
neske frå ulike kulturar. Med å gjere noko saman, får 
ein også eit fellesskap.

Kven var med? 
Her var det mange ulike mennesker med ulike bak-
grunnar og ulike utfordringar. Eg tenker at dette er 
er meir eit inkluderingskor, på tvers av alder, kjønn, 
kultur og religion.

Kva tenkjer du er viktig vidare? Kva skal til for å 
fortsette, - og for å få fleire med?
Eg håper ein kan fortsette denne møteplassen og håper 
fleire vil sjå verdien av å møtast for å synge saman, 
utan at det skal vere for forpliktande. Eg opplevde 
også at det var ein plass der fleire utfordra seg sjølv. Vi 
avslutta før jul med ein konsert. Det var så rørande og 
fint! 

Det blir 8 øvingar framover våren. Om du har lyst, er 
det berre å troppe opp og vere med! Dette er gjevande 
og kjekt!

Ragnhild Fure Schwarz

Normisjon sin einaste retreatstad ligg 
som ei perle like i sjøkanten på Bryg-
gja i Stad kommune.

Holmely ligg berre eit steinkast 
frå Fjordly ungdomssenter og har i 
snart 30 år tilbydd dagar med stillheit, 
undervisning og medvandring. Vi 
øns kjer å formidle håp i ei skiftande 
tid. 

Kvar fredag (utanom skuleferiar) 
har vi open bønelunsj kl. 11.30 – 

12.30, i samarbeid med Fjordly. Ta 
med matpakke og kom innom eller gi 
beskjed om du har bøne-behov. 

Siste helga i april kjem Kurt 
Hjemdal for å undervise frå Efesar-
brevet, tema «Innta din himmelske 
arv». Hilde Gjengedal blir med 
med song og musikk. Vi vil ha opne 
samlingar gjennom helga! I pinsa vil 
vi ha ein 3 døgns retreat. Der vil Geir 
Otto Holmås undervise rundt tema 

«Korset og krafta» - koplinga mellom 
påska sitt mysterium og pinsa. I juni 
vil vi på nytt ha ein 3 døgns retreat, 
med pilegrimsvandring på Selja og eit 
keltisk preg. 

Følg oss på facebook, be om å få 
tilsendt program eller sjå meir info på 
www.holmely.no
  Eva S. Langseth 
 Dagleg leiar, Holmely

(fork., red.)

Holmely - omsorg og retreat 

I haust kjem den store boka om 
Kinnakyrkja si historie.

11 av dei fremste forskarane 
i landet, på mellomalder og 
steinkyrkjer frå den tida, var samla 
på Kinn nokre dagar i mai i fjor, 
for å gå kyrkja nærare etter «i sau-
mane», m.a. med georadar og 3D 
skannar. 14 vitskaplege artiklar frå 
dette forskingsmiljøet kjem no ut 
som bok i haust, for best mogleg å 
dokumentere den autentiske hist-
oria  til kyrkja. Boka blir ei grundig 
forteljing om det som kan finnast 
i faktiske spor gjennom historia, i 
relativt sikre kjelder, og ikkje minst 
i den gamle steinbygningen sjølv. 
K a n s k j e 

får ein svar på om det er eit snev 
av hist orisk sanning i dei gamle 
 mytane og legendene som er td 
bakgrunn for det 40 år gamle 
Kinna spelet, «Songen ved det store 
djup», eit historisk spel som no er 
mellom dei eldste i landet.    

Om teoriane derifrå blir dei 
endelege konklusjonane i den nye 
boka, står igjen å sjå. 

Morten Stige frå FABRICA 
kultur minnetjenester as, fagleg 
leiar for prosjektet, er og redak-
tør for boka om kyrkja. Han har 
vore med og leia fleire liknande 
forskingsprosjekt på mellom-
alderkyrkjer rundt i landet. Han og 
Kjartan Hauglid frå Norsk Insti-
tutt for Kulturminneforskning har 
sam arbeidd med ei lokal arbeids-
gruppe, leia av Reidar Brands-
berg (styreleiar i historielaget). 
Dei andre er arkitekt Kolbjørn 
Nesje Nybø, sokneprest Erling B  
Nydal og styremedlem i histori-
elaget Oddvar Isene. 

 Bokprosjektet er eit av dei 
største og mest kostbare løfta 
Flora Historielag har gjen-
nomført sidan det vart stifta 
i 2001. Boka blir trykt lokalt, 
og vil etter planen vere i sal 
i september/oktober. Det 

blir ei stor og verdfull bok, med ein 
pris på kr 595,-. Bedrifter og enkelt-
personar vert oppfordra til å kjøpe 
boka på førehand, og dermed støtte 
dette viktige prosjektet. Du kan 
vere mellom dei første til å sikre 
deg eit eksemplar, sjå ramma.

Arbeidsgruppa/ 
noko forkorta, red.

I Kinn kyrkjeblad nr 2/2022,  
stod det ein fyldig artikkel om det 
spennande forskarseminaret i fjor.  
Om du ikkje har teke vare på bladet, 
kan du søkje det opp her: https://
kinn.kyrkja.no/filer/menighetsblad/
Kinn_Kyrkjeblad_Juni_2022.KK_
compressed.pdf  (red.)

Bok om Kinnakyrkja

Det var tungt for læresveinane og ven-
nene til Jesus å sjå at Jesus hang på korset 
for å døy. Farisearane og dei skriftlærde 
gledde seg. No var dei ferdige med denne 
underlege mannen. Gleda varde ikkje 
lenge for dei. Påskedag fann dei ei tom 
grav . Jesus var ikkje der. Han hadde stått 
opp, og dei fekk møte Han, så utruleg 
som det var. Dei fekk snakke med Han, 
ha måltid, sjå såra i hendene og sida.
Mange prøver å bortforklare dette, men 
har ikkje klart det.

For oss som trur, er det stort å få vitne: 
«Han lever, og jeg skal få bringe hans 
venner det salige bud.»

Det Jesus gjorde på Golgata kors, gjorde 
Han for oss alle for at vi skal bli berga for 
himmelen. Ta imot Han i ditt hjerte. Han 
er den einaste som kan frelse oss.

GOD PÅSKE saman med Jesus!

Berit Visnes, Almenningen

Salmekroken:

Å, salige stund uten like,  
han lever, han lever ennu!
Han vandrer i seierens rike,  
min sjel, hvorfor sørger da du?
Han er ikke lenger i graven, hvor 
bleknet i døden han lå,
Jeg levende så ham i haven,  
og aldri så skjønn jeg ham så.

Han lever, og jeg skal få bringe hans 
venner det salige ord -
tenk, jeg som er ringest blant ringe, 
den minste han kjenner på jord.
Tenk, jeg skal hans hilsen frembære, 
å, kunne jeg synge det ut!
Mer kunne ei engler begjære  
enn gå med så salig et bud!

Å, salige stund uten like,  
Han lever, han lever ennu!
Han vandrer i seierens rike,  
min sjel, hvorfor sørger da du?
Du søkte din trøst i den døde,  
og dvelte ved gravnatten kun;
Så fikk du den levende møte,  
å salige, salige stund!

Tekst: Johan Halmrast, 1890
Melodi: Kristian Wendelborg, 1890

Å salige stund uten like
Sangboka nr 680, NoS nr 199:

Johan Halmrast var fødd i 1866 
på Lillehammer. Han var nest 
eldst i syskjenflokken på 5. Det 
finst ingen fotografi, måleri eller 
teikningar av Johan Halmrast. 
(Illustrasjonen av Halmrast er 
av kunstnar og illustratør Oscar 
Jansen.)

Halmrast var svakeleg og 
pukkelrygga med vanskapte 
hender. Faren var ein velståande 
foretningsmann til han gjekk 
konkurs då Johan var tolv år 
gamal. Familien flytta så til Oslo. 
Det vart berre med folkeskulen 
for Johan men han lærte seg 
både tysk og engelsk på eigen 
hand.

Han livnerte seg ved å skrive 
små reportasjar, dikt og forteljin-
gar til aviser og blad. Han gav og 
ut 30 romanar. Den mest kjente 
av desse var “Fabrikkgutten”. 

Johan Halmrast døde av 
lungebetennelse ein fattig mann 
i 1912, 46 år gamal. Berre faren 
og ein bror og 4 frelsesoffiserar 
frå Frelesarmeen kom i gravfer-
da hans. Då hybelen vart rydda 
fann dei 2 sekkar med hand-
skrivne manuskript. Desse vart 
brende uleste.

Det var altså denne mannen 
som gav oss “Å salige stund utan 
like” eller “Maria Magdalenas 
jubel”. Denne  salmen skreiv han 
i 1890 då han var midt i 20-åra. 

Salmen vart allereie i 1895  
og 1897 utgitt i Danmark og 
Sverige. Den vart oversett til san-
tali i 1930 og til gassisk i 1939 og 
seinare har det blitt mange fleire 
omsetjingar. 

I salmeboka finst det endå 
ein salme av Halmrast: "Hen 
over jord et pilgrimstog."

Kjelder for faktateksten: Bloggen Halmrastprosjektet av Nils-Petter Enstad / Salmebloggen av Leif Haugen / 
Bloggen Lesersanger og åndelige viser av Nils-Petter Enstad / Norsk biografisk leksikon / Wikipedia.

Kjøp boka på førehand 
kr 595,- 

og få boka fyrst  
når ho kjem ut.  

Bruk Prosjektkonto:
3705.27.93670.

Merk innbetaling med  
«Kinnbok+namn og adresse»

SØR-VÅGSØY
13.11.22 Johannes Inselseth Iversen
 Hans Selstad Kvalheim
 Oscar Kornelius Hopland Jenssen
 Leon Klubben Lyng
27.11.22 Wilhelm Sørgård Husevåg
25.12.22 Enzo Blålid
07.01.23 Mia Sandal
12.02.23 Saron Sandal

NORD-VÅGSØY
04.12.22 Malene Kråkenes Nyborg
05.02.23 Emil Nykrem Telvik
 
KINN
23.10.22 Oline Helland Eilertsen
23.10.22 Mathilde Gulestø Nygård
20.11.22 Birk Jagedal  Hallingstad
 Lasse Grytten Ekelund
 Mathias Jagedal Grotle
27.11.22 Nova  Thuen Bortheim
04.12.22 Anil Kiani
 Zeynab Karami
08.01.23 Theodor Aarberg Ottesen
22.01.23 Alleria  Hanssen Kvalvik
 Martin Dale Sårheim
29.01.23 Johan Jensen Ferstad
 (Døypt i Bremanger kyrkje)

EIKEFJORD
06.11.22 Mie Sørstrand Aarseth
27.11.22 Theon Gulestøl Hasti
03.12.22 Sonja Barlund Aarøy

NORDAL
08.01.23 Johanne Midtbø Hennøy

BRU
23.10.22 Jenni Svortevik

KINN
22.10.22 Unni Valvik
05.11.22 Einar Bjarte Barstad
09.11.22 Atle Nordal
18.11.22 Oddborg Johanne Trovik
01.12.22 Arthur Peder Nord
03.12.22 Odd Bjarte Merkesvik
05.12.22 Alberta Anny Gjertsen
06.12.22 Steinar Vågene
07.12.22 Ragnhild Fjæreide
08.12.22 Ruth Astrid Holm
11.12.22 Bjørg Olsen
13.12.22 Anders Domben
17.12.22 Ivar Sunde
18.12.22 Kjellborg Johansen
23.12.22 Ingmar Sumstad
 Reidun Birkeland
26.12.22 Berit Marie Aukland
28.12.22 Lilly Karen Nekkø
29.12.22 Solfrid Judith Jagedal
02.01.23 Oddlaug Kvammen
11.01.23 Jarl Steinar Veiesund
23.01.23 Klara Margrete Østvik
25.01.23 Jorunn Synnøve Giil
29.01.23 Betty Karen Wefring

EIKEFJORD
22.10.22 Erna Anita Pedersen
11.11.22 Tordis Olivia Fostervold 
 Sunnarvik
22.11.22 Torbjørg Olaug Tonheim
23.11.22 Arild Vågane
29.11.22 Astrid Løkkebø

BRU
19.01.23 Aud Skauge

SØR-VÅGSØY
22.10.22 Gunvor Anette Lødøen
 Kjell Møller
17.11.22 Jenny Strømmen
05.12.22 Anny Marie Skavøypoll
06.12.22 Egil Ragnar Barmen
14.12.22 Einar Olaf Husevåg
26.12.22 Olav Rusten
05.01.22 Jenny Marie Degnepoll
19.01.23 Liv Paula Blålid
02.02.23 Berit Anfrid Bakke
08.02.23 Alf Michelsen

NORD-VÅGSØY
20.11.22 Gerd Madsen
21.01.23 Dagfrid Kvalheim

KINN
29.01.23 Anila Bakali og  
 Ove Kjetil Færøyvik

EIKEFJORD
03.12.22 Anette Kristin Barlund og 
 Leif Arve Aarøy

SØR-VÅGSØY
01.01.23 Gro Helen Haugen og  
 Runar Nøsdal

DØYPTE

DØDE

VIGDE

23. april - 3. sundag i påsketida

11.00 Florø 
Gudsteneste.

11.00 Sør-Vågsøy 
Gudsteneste.

18.00 Nord-Vågsøy 
Gudsteneste.

30. april - 4. sundag i påsketida

11.00 Eikefjord 
Gudsteneste.

11.00 Florø 
Gudsteneste

11.00 Sør-Vågsøy 
Gudsteneste

13.30 Askrova bedehuskapell
Familiegudsteneste.

1. mai - Måndag 6. mai - Laurdag

12.00 Speidarhytta (Sør-Vågsøy) 
Friluftsgudsteneste.

11.00, 13.00 Sør-Vågsøy 
Konfimasjonsgudsteneste.

7. mai - 5. sundag i påsketida

11.00 Florø 
Gudsteneste.

11.00 Sør-Vågsøy 
Konfirmasjonsgudsteneste.

16.00 Kinn 
Konfirmasjonsgudsteneste.

13. mai - Laurdag

11.00 Florø 
Konfimasjonsgudsteneste A.

11.00 Nord-Vågsøy 
Konfirmasjonsgudsteneste.

14. mai - 6. sundag i påsketida

11.00 Florø 
Konfimasjonsgudsteneste B.

11.00 Sør-Vågsøy 
Gudsteneste.

17. mai - Onsdag

10.45 Florø 
Festgudsteneste.

11.00 Eikefjord 
Festgudsteneste.

12.00 Nord-Vågsøy 
Festgudsteneste.

13.00 Stavang
Festgudsteneste.

18. mai - Kristi himmelfartsdag

12.00 Brandsøyåsen 
Friluftsgudsteneste.

12.00 Florø 
Konfimasjonsgudsteneste C.

12.00 Kråkenes 
Friluftsgudsteneste.

20. mai - Laurdag

10.30, 12.30 Florø 
Konfimasjonsgudsteneste D.

11.00 Stavang 
Konfirmasjonsgudsteneste.

21. mai - Sundag før pinse

10.30, 12.30 Florø 
Konfimasjonsgudsteneste E.

11.00 Sør-Vågsøy 
Gudsteneste.

27. mai - Pinseaftan

10.30, 12.30 Florø 
Konfimasjonsgudsteneste F.

28. mai - Pinsedag

10.00 Eikefjord 
Konfimasjonsgudsteneste.

11.00 Nordal 
Fellesgudsteneste.

11.00 Sør-Vågsøy 
Gudsteneste.

29. mai - 2. pinsedag

11.00 Florø 
Gudsteneste.

15.00 Kapellneset 
Friluftsgudsteneste.

4. juni - Treeinigssundag

11.00 Florø 
Gudsteneste for hørselshemma.

11.00 Sør-Vågsøy 
Gudsteneste.

15.00 Stavang 
Gudsteneste.

11. juni - 2. sundag i treeinigstida

11.00 Eikefjord 
Gudsteneste.

11.00 Florø 
Gudsteneste.

11.00 Nord-Vågsøy 
Gudsteneste.

18. juni - 3. sundag i treeinigstida

11.00 Kinn 
Høgtidsgudsteneste. Kinnaspelet.

11.00 Sør-Vågsøy 
Gudsteneste.

25. juni - 4. sundag i treeinigstida

11.00 Eikefjord 
Jonsokgudsteneste.

11.00 Florø 
Jonsokgudsteneste.

11.00 Nord-Vågsøy 
Gudsteneste.

15.00 Nordal
Jonsokgudsteneste.

26. mars - Maria bodskapsdag

11.00 Florø 
Familiegudsteneste.

11.00 Nord-Vågsøy 
Gudsteneste.

02. april - Palmesundag 06. april - Onsdag

11.00 Eikefjord 
Familiegudsteneste.

11.00 Florø 
Familiegudsteneste.

11.00 Sør-Vågsøy 
Gudsteneste.

13.30 Rognaldsvåg bedehus 
Familiegudsteneste.

6. april - Skjærtorsdag

11.00 Eikefjord 
Gudsteneste.

15.00 Nordal 
Gudsteneste.

18.00 Florø 
Gudsteneste.

18.00 Nord-Vågsøy 
Gudsteneste.

7. april - Langfredag

11.00 Florø 
Gudsteneste.

11.00 Sør-Vågsøy 
Gudsteneste.

9. april - Påskedag

11.00 Eikefjord 
Høgtidsgudsteneste.

11.00 Florø 
Høgtidsgudsteneste.

11.00 Sør-Vågsøy 
Høgtidsgudsteneste.

15.00 Stavang 
Høgtidsgudsteneste.

10. april - 2. Påskedag 

11.00 Bareksta 
Familiegudsteneste.

11.00 Nord-Vågsøy 
Gudsteneste.

16. april - 2. sundag i påsketida

11.00 Florø 
Gudsteneste.

11.00 Sør-Vågsøy 
Gudsteneste.

LY
S Lått og løye:

- Fy for eit stygt bilete de har på veg-
gen, klaga hotellgjesten til hotelleigaren.

- Eg er lei for det, men det er ikkje 
noke bilete. Det er ein spegel, svarte 

hotelleigaren.

- Per, kvar kjem det skitne 
fotspora frå? 
- Eg veit ikkje, men dei har fulgt 
etter meg i heile dag.

http://www.sccnn.com

a neside
B r

Desember 2022

Kan du finne orda under? 

golgata
jesus

langfredag
palmesøndag

påskeegg
påskegodt
påskehare
påskelilje

raudstrupe
skitur

skulefri
vår

P R A U D S T R U P E

E A S A Y M F I G Å L

R J L U H F R Q O S A

U D L M S F B C L K N

T R L I E E E Y G E G

I E Å L L S J I A H F

K F U V W E Ø O T A R

S K M I G I K N A R E

S U T D Z A P S D E D

G G E E K S Å P Å A A

T D O G E K S Å P P G

På kryss og tvers

Landskap og kanin: Freepik  / Prateboble: Rawpixel.com

Copyright © 2013 SundaySchoolZone.com

«krusedull»-oppgave

Teikninga over: © Graphic Frog 2023

Det var fleire som fekk 
sjå den åpne grava på 
påskemorgon, Følg 
trådane, og finn ut kven 
som også fekk møte 
Jesus i hagen! Du kan og 
finne svaret i kapitel 20 i 
Johannesevangeliet.

Bilda under viser Jesu siste 
måltid før han vart tatt til fange 
på Skjærtorsdag.

Kan du finne 15 ting som er 
forskjellig på desse to bilda?

Tenk på dette!
Har du nokon gong skulla til å opne ei 
dør inn til eit mørkt rom – og så vore 
redd for at mørkret der inne skal kome 
veltande og sluke deg og fylle opp rom-
met du står i? Det skjer jo ikkje. Tvert om 
– så snart det kjem ein liten strime med 
lys, til dømes ved at ei dør blir opna, så 
er ikkje det mørke rommet fullt så mørkt 
lenger.

Du kan heller ikkje «tenne» eit mørk-
er, for å gjere det mørkt ein stad! For 
mørkret er faktisk ikkje nokon «ting» i 
seg sjølv. Mørkret finst ikkje! Likevel veit 
vi at det kan vere stummande mørkt. Då 
er det lyset som ikkje har fått sleppe til 
– enno.

No er vi glade for at dagane har blitt 
lengre og lysare enn dei var med jul. Og 
det er litt mindre skummelt å gå heim om 
kvelden. 

Men det er berre ein som kan seie: 
«EG ER lyset i verda. Den som følgjer 
meg, skal ikkje vandra i mørkret, men  
_ _   _ _ _ _ _ _ _   _ _ _ .»

(Jesus i Evangeliet etter Johannes, 
kapitel 8).

(Leit etter dei tre siste orda annan 
stad på barnesidene, og fyll dei inn.)

Lyset vinn. Støtt. 
Illustrasjon: brgfx/Freepik

HA

LIV
S
E
N
S

Det siste måltidet

Gode lokale  
for minnesamvær

John Inge Refvik

Tlf. 975 66 437

Tømrar

Vi hjelper aktørar 
i Kinn med marknadsføring
F R E Q U E N C Y . N O

Illustrasjon: freepik

– ditt byrå i fjordane

w

Markegata 42, 6905 Florø • Tlf. 57 74 31 36

Namnetilføying – skrifthogging  
og oppussing av gravstein.

Sal av gravmonument
til faste prisar,  
utan skjulte kostnader

www.fjordan.no

Illustrasjon: Rawpixel.com / Freepik

Diverse QR koder
Gode sider med informasjon og inspirasjon

Heimesida  
www.Kinn.kyrkja.no

Inneheld:  kalender, informasjon 
om dåp, gravferd, vigsel, trusop-

plæring med mykje meir.

Facebook side Nordal 
kyrkje

Facebook side Eikefjord 
og Stavang kyrkje:

Facebook side Florø 
kyrkje: 

Facebook side Kyrkjene i 
Vågsøy: 

Facebook side Kinn 
kyrkje:

Den norske kyrkja  
si heimeside

Den norske kyrkja  
på Facebook

Bøneveggen til  
Den norske kyrkja

Kirkens SOS

Dagens bibelord 
fra Bibelselskapet

Gravplass er ein viktig del av ansvarsområdet til eit kyrkjeleg felles-
råd og ein del av kvardagen til mange tilsette i fellesrådet. Alle er vi 
knytte til gravplassen, og det er viktig for svært mange. I Kinn har vi 
19 offentlege gravplassar og ein privat. Fleire av desse har krevjande 
tilkomst som kan gjere det utfordrande og kostbart i drift. Målet er 
at gravplassen skal haldast best mogleg, ut frå ressursane vi har, og at 
det skal vere ein verdig stad for sorg, ettertanke, takksemd og minne. 

Alle graver skal ha ein festar. Dette er den ansvarlege for grava, 
og det kan ikkje vere fleire ansvarlege for same grav. Festaren har 
ansvar for at gravminnet (gravsteinen) er i forsvarleg stand, og i 
sam svar med forskrift og vedtekter. Festaren er den som er registrert 
som ansvarleg for grava i gravregisteret. I somme høve kan det vere 
feil i registeret. 

Fellesrådet sender ut rekning for festeavgift for ti år fram i tid. 
Det vert sendt ut rekning fyrst, og så kjem det to purringar. Om 
festeavgifta ikkje vert betalt, set vi opp skilt ved gravminnet. Om in-
gen ansvarlege melder seg, mister festaren råderetten over grava og 
gravminnet. Om du ynskjer å slette ei grav, skal det gjerast skriftleg, 
på eige skjema. Det same gjeld overføring av feste frå ein person til 
ein annan. Slike skjema får du ved å kontakte kyrkjekontoret eller 
ved å hente dei frå heimesida. Skilt som vert sette opp ved grav-
steinen, må ikkje fjernast utan løyve. 

Det er høve til å ha plantefelt framom gravsteinen. Dette kan vere 
like breitt som steinen, eller 60 cm. om steinen er smalare. Plante-
feltet skal ikkje stikke lenger fram enn 60 cm. målt frå bakkant av 
gravsteinen. Plantane skal ikkje vere høgare enn gravminnet. Hekk, 
pyntestein, trerammer og liknande skal ikkje brukast for å ramme 
inn plantefeltet. Om festaren ikkje vil stelle grava med plantefelt 
fram om steinen, skal det vere gras kring heile gravminnet.

Syt for at avfall vert sortert, utstyr vert sett på plass, vasskranar 
vert stengde etter bruk og hundar vert haldne i band. På denne 
måten kan gravplassen vere ein verdig stad å vere. Takk for at du gjer 
ditt for at gravplassen skal vere så velhalden som råd. 

Nøl ikkje med å kontakte kyrkjekontoret, som er lokal gravplas-
styresmakt i Kinn kommune, om det skulle vere noko. 

Dag Henrik Nygård
kyrkjeverje

Gravplass

14. 15.KINN KYRKJEBLAD Mars 2023



01. mai  kl. 12:00: Speidarhytta (Sør-Vågsøy)
18. mai kl. 12:00: Brandsøyåsen. 
 kl. 12:00: Kråkenes
29. mai  kl. 15:00: Kapellneset (Nord-Vågsøy) 

Velkomen til gud-
steneste i det fri!

Mandag 8.mai blir det konsert i høve frigjerings-
dagen. Florø kyrkje kl. 18.00 

Konsert

Velkomen til leir på Nesholmen leirstad i 2023

      24-25. juni  Barneleir
      21-25. juni Aktivitetsleir
      26-29. juni Gamingleir

Vil du ha meir informasjon,
bruk linken til høgre.

Leirar på  
Nesholmen

Sett av helga den 17-18. juni.  
Vil du vere med? Det trengs menn som bygdefolk, 
i koret og vikingar. Ta kontakt. 
Sjå og www.kinnaspelet.no

Kinnaspelet

16. februar var det basar i kirkekjelleren på Raude-
berg. Inntekten gikk til menighetens misjonspro-
sjekt, NÅDEHJEMMET, et hjem for gravide og 
mødre i Bangkok. «De lokale butikkene sponset 
oss med flotte premier og fortjener en stor takk!», 
sier Merethe Eide. «Det var bare kjekt å gå rundt 
og spørre, for alle var positive og viste interesse for 
arbeidet.» Fra basaren forteller hun videre; «Alice 
spilte så nydelig på harpe, vi sang, tok masse lodd, 
der var hjemmelaget bakst og snitter, kaffe og kaker. 
En utrolig koselig og kjekk kveld!» 

Basar i  
Nord-Vågsøy

Torsdag 9. februar vedtok Kyrkjerådet at 
Ragnhild Jepsen skal innta bispesetet i Bjørgvin. 
Den 16. april blir ho vigsla i Bergen domkirke. 
Vi ønsker Ragnhild velkomen som vår biskop, 
i Bjørgvin og i Nordfjord og Sunnfjord. Jepsen 
har vore domprost i Nidaros sidan 2011, og har 
med seg solid erfaring inn i si nye oppgåve og 
rolle. Ho er kjend for å vere ein dyktig prest 
og forkynnar og er ikkje redd for utfordringar. 
Allereie til hausten kjem biskop Ragnhild på 
besøk til oss – då skal ho rundt på ein langsam 
prostiturné i heile bispedømet. Vi ønsker henne 
varmt velkomen, både som vår leiar og som vår 
gjest. Må Gud velsigne biskop Ragnhild Jepsen 
– i liv og teneste!

Mari Saltkjel

Ny biskop

Verdens beste 
nyheter

Jens Z. Meyer: Ragnhild Jepsen framfor Bergen dom-
kirke der ho blir vigsla til biskop i Bjørgvin 16. april.

Illustrasjon: freepik

